Aðalfundur Skáksambands Íslands 2007 
Haldinn 19. maí 2007 kl. 10.00
Guðfríður Lilja Grétarsdóttir forseti SÍ sett fundinn og bauð menn velkomna.
Hún stakk uppá Ágústi Sindra Karlssyni sem fundarstjóra og Óttari Felix Haukssyni til vara og Karli Gauta Hjaltasyni sem fundarritara og Birni Þorfinnssyni til vara. 
Gengið til dagskrár.  Starfsmenn fundarins tóku til starfa.  Fundarstjóri, Ágúst Sindri Karlsson, lýsti fundinn löglegan með samþykki fundarins.
Fundargerð síðasta fundar kynnt en hún lá frami á fundinum.  Samþykkt samhljóða.
Kjörbréfanefnd gerir grein fyrir kjörbréfum og fundarsókn.  Ólafur H. Ólafsson gerði grein fyrir kjörbréfum.  Þessi félög skiluðu inn kjörbréfum:





  Fjöldi fulltr.

               Mættir nú
Taflfélag Reykjavíkur

Taflfélagið Hellir

Skákdeild Fjölnis

Taflfélag Garðabæjar

Skákdeild Hauka

Skákfélag Akureyrar

Taflfélag Vestmannaeyja

Taflfélag Snæfellsbæjar

Forseti flytur skýrslu stjórnar.

Hún vísaði í skýrslu SÍ sem lá frammi á fundinum.  Hún nefndi nokkur atriði m.a. Skákþing Íslands.  Þá nefndi hún þann möguleika að flytja Íslandsmót skákfélaga út á land.  Nefndi Minningarmót um Þráin Guðmundsson sem tókst mjög vel.  Hún taldi það eiga að vera stefnu SÍ að halda hér alþjóðlegt skákmót á hverju ári.  Norðurlandamót í skólaskák – einstaklingskeppni var haldin hér í febrúar.  Hjörvar Steinn Grétarsson varð NM meistari í sínum flokki.
Að lokum þakkaði hún stjórnarmönnum störf sín og sagði að samstarfið hefði verið afar ánægjulegt.
Gjaldkeri gerir grein fyrir reikningum síðasta árs.

Björn Þorfinnsson greindi frá því að hagnaður síðasta árs hafi verið rúmlega ein milljón.  Hann fór vítt og breytt yfir helstu gjöld sambandsins og skýrði einstaka liði og lýsti sig reiðubúinn til að svara spurningum fundarmanna.
Ásdís framkvæmdastjóri skýrði laun forseta og sagði hana í raun hafa hafnað launum sem um hafi verið samið og ætlunin væri að stofna sjóð til styrktar unglingastarfi en ekki væri búið að ganga frá endanlegum reglum fyrir þann sjóð.  Launin vildi forseti að færu í þann sjóð.
Reikningarnir voru bornir undir atkvæði.  Samþykktir samhljóða.
Fjárhagsáætlun fyrir næsta ár.

Gjaldkeri skýrði fjárhagsáætlun, benti m.a. á að styrkur á fjárlögum hækkaði úr 15 millj. í 17 millj.
Páll Sigurðsson benti á að einn atburður gæti bæst við í tengslum við Skákakademíu Reykjavíkur – hvort þar myndi eitt mót bætast við.
Gjaldkeri taldi ekki líkur á að það mót yrði á einhvern hátt á kostnað SÍ.
Forseti tók til máls og lagði áherslu á að hér væri um áætlun að ræða og hana þyrfti að taka sem slíka.  Hún taldi að Reykjavíkurskákmótið yrði haldið árlega, það væri stefna borgarinnar og haldið á kostnað borgarinnar.
Fjárhagsáætlunin borin upp til atkvæða og samþykkt með öllum greiddum atkvæðum.
Kosning stjórnar

Óttar Felix Hauksson tók til máls og gerði það að tillögu sinni að Guðfríður Lilja Grétarsdóttir yrði áfram forseti.  Fundarmenn klöppuðu og fundarstjóri lýsti hana réttkjörinn forseta SÍ næsta starfsár.
Forseti kom í pontu og lagði til að eftirfarandi yrðu kjörnir í stjórn:
Óttar Felix Hauksson
Hjördís Birgisdóttir
Björn Þorfinnsson
Karl Gauti Hjaltason
Guðrún Sóley Guðjónsdóttir
Harpa Ingólfsdóttir
Engar fleiri tillögur bárust og var því stjórnin rétt kjörin ofangreindra aðila.
Tillaga að varastjórn:
1.                  Páll Sigurðsson
2.                  Helgi Árnason
3.                  Stefán Bergsson
4.                  Kristján Hreinsson
Ofangreindir voru kjörnir varamenn með öllum greiddum atkvæðum.
Kosning endurskoðenda

Lagt til að eftirfarandi yrðu kjörnir:  Árni Björn Jónasson og Guðmundur Halldórsson og til vara Kristinn B Þorsteinsson.  Samþykkt.
Kosning í kjörbréfanefnd

Lögð var fram tillaga í nefndina:  Ólafur H. Ólafsson, Haraldur Baldursson og Sigurberg Elentínusson og til vara Georg Páll Skúlason, Jóhann Larsen, Árni Ármann Árnason.  Samþykkt.
Kosning í dómstól

Lagt var til að eftirfarandi yrðu kjörnir í dómstól S.Í.:  Ingólfur Friðjónsson, Jón Rögnvaldsson og Ólafur H. Ólafsson.  Til vara:  Hilmar Ingimundarson, Hlíðar Þór Hreinsson og Andri Hrólfsson.
Lagabreytingar höfðu engar borist.
Önnur mál

Óttar Felix Hauksson ræddi Skákþing Íslands.  Hann taldi veg þess hafa minnkað.  Undanfarin ári hafi verið keppt í Landsliðsflokki síðsumars í ágúst en í öðrum flokkum á öðrum tímum.  Áður hafi Skákþingið verið haldið um páskana í öllum flokkum saman.  Hann lagði til að Skákþingið yrði fært til og vegur þess aukin og byrjað yrði fyrir páska og mótinu yrði lokið á 2. degi páska.
Næstur tók til máls Páll Sigurðsson.  Hann taldi páskana ekki vænlega til slíks mótahalds.  Margir þessara daga eru miklir fermingadagar – fólk annað hvort að ferma sjálft eða mæta í fermingar.  Hann setti því ákveðnar spurningar við að halda mótið um páska.  
Þá ræddi hann Tímaritið Skák.  Honum þótti miður að hætt hefði verið við útgáfu þess.  Hann taldi mjög mikilvægt að finna ritstjóra til að stjórna útgáfu.
Hann ræddi málefni Skákskóla Íslands.  Hann sagði það sitt mat að Helgi Ólafsson væri óhæfur skólastjóri þó hann væri góður og duglegur kennari.  Ekki væri til kennsluskrá, ekki ferilskrá fyrir nemendur og það væri ýmislegt að í Skákskóla Íslands.  Úrvalshóparnir væru illa skipulagðir og það virðist engin stefna vera í gangi.   Hann tók þó skýrt fram að hann vildi ekki missa Helga Ólafsson út úr skólanum en það þarf að finna einhvern til að sinna pappírsvinnunni.  
Forseti tók til máls og sagðist hafa margt um þessi mál að segja og hvatti menn til að tjá sig meira – hér væri vettvangur.  Hún kallaði upp Ásdísi Bragadóttur framkvæmdastjóra SÍ og þakkaði henni 20 ára störfi í þágu sambandsins – færði henni blómvönd og þakklætisvott frá SÍ.  Fundarmenn risu úr sætum og klöppuðu henni lof í lófa.
Forseti ræddi nú ýmis mál.  Hún nefndi Skákþing Íslands og sagði mikið hafa reynt að auka veg þess, en það væri ekki auðvelt.
Varðandi Tímaritið Skák sagði hún að það væri eitt af forgangsverkefnunum að koma því út, hún taldi það nauðsynlegt. 
Hún ræddi Skákskólann og sagði Helga hafa unnið þrekvirki, en auðvitað þyrfti að veita honum aðstoð.   Það væri þannig að allir væru tilbúnir að kvarta en það væru svo fáir – og þeim fer fækkandi – sem virkilega vilja vinna.
Fundarstjóri tók undir með forseta og sagði við eiga gullmola þar sem Helgi væri.
Næstur tók til máls Óttar Felix.  Hann taldi 3 mál vera helst til umræðu nú.  Skákþing Íslands, Tímaritið Skák og Skákskólann.  Hann taldi að ekki hafi verið skýrt nægilega út hversvegna Tímaritið Skák hafi ekki komið út.  Sagðist ræðumaður vera sammála forseta og Páli um málefni Skákskólans.  Benti hann á að við hefðum í stjórn SÍ annan Helga – Árnason sem væri alvanur skólamaður og taldi hann geta leiðbeint í þessum efnum.  
Nú tók til máls Jóhann Ragnarsson.  Hann vildi þakka stjórn störf sín.  Ræddi hann ýmis sjónamið varðandi framkvæmd Skákþings Íslands.  Taldi hann ekki vænlegt að flytja mótið á páskana.  Þá ræddi hann skólaskák og taldi ekki rétt að gera skák að grein í skólunum, það gæti orðið til þess að litið yrði neikvætt á skákina.  Hann lýsti þeirri skoðun sinni að skákin ætti að fara inní skólana undir eftirliti félaganna.  Þá óskaði hann nýkjörinni stjórn heilla.
Þá tók til máls Bragi Kristjánsson og ræddi forsögu þess að Skákþingið hafi verið um páskana – það voru viss lok á skákárinu og einnig að þá voru frí  sem auðveldaði mönnum þátttöku í mótinu.  Þá var mótið einnig minna í sniðum.  Mótið þarf líka að gera meira spennandi.  Erfitt sé að koma því í fjölmiðla.  Hann getur ekki hugsað sér að Tímaritið Skák komi ekki út.  Skáksagan gæti glatast.  Loks sagði hann Helga Ólafsson ómetanlegan í starfi Skákskólans.  Óskaði hann nýrri stjórn velfarnaðar.
Nú tók til máls Björn Þorfinnsson.  Ræddi hann starfsemi Skákskóla Íslands.   Taldi ræðumaður að nauðsynlegt væri að hafa starfsmann í fjáröflun fyrir sambandið.  Hann sagði það eitt af sínum helstu áhugamálum í skákinni að skipuleggja alþjóðleg mót. 
Þá nefndi hann Tímaritið Skák og sagði að það hefði bara verið meiri vinna en þeir hefðu gert sér grein fyrir og vildi biðjast afsökunar á því hvernig fór.  Hann sagði það sína skoðun að gefa ætti Tímaritið Skák út.  Finna þyrfti einstaklinga til að standa að útgáfu.
Tók nú Stefán Bergsson til máls.  Óskaði hann nýkjörinni stjórn til hamingju með kjörið og sagði hér enga kynjakvóta nauðsynlega.  Hrósaði hann atskákmótinu í Eyjum og sagði að þar ætti að halda sem flest mót.  Um Skákskólann sagði hann Helga Ólafsson vera yfirburðamann í kennslu þeirra sem væru lengra komnir, hann ætti ekki að vera að kenna byrjendum.  Vildi áframhaldandi útgáfu Tímaritsins Skákar.
Haraldur Baldursson tók til máls.  Hann saknaði þess að starfsemi Skákskólans væri kynnt betur.  Ræddi hann árangur yngri skákmanna á Norðurlöndum.  Hann sagði árangur í einstaklingskeppninni ekki vera nógu góðan.  Hjörvar Steinn hefði þó staðið sig vel.  Hann sagði byrjanaundirbúning ekki hafa verið nógu góðan – sumar skákir hefðu hreinlega verið búnar mjög fljótlega.  Við eigum að geta fengið fleiri vinninga þó titlar verð aldrei fleiri en 1-2.
Páll Sigurðsson sagði sitt sjónarmið vera að skipulag Skákskólans væri í ólagi – ekki að Helgi væri eitthvað slæmur sem kennari.
Þá tók til máls Karl Gauti Hjaltason og vakti athygli á ýmsum aðkallandi verkefnum á landsbyggðinni og þá sérstaklega aukinni kennslu og samstarfi við Skákskóla Íslands.  Karl ljáði máls á því að aðalfundurinn færi meira fram í nefndarstarfi heldur en löngum ræðum og reynt verði að koma fram með tillögur og lausnir sem stjórnin gæti unnið eftir.  
Forseti tók til máls og taldi umræðuna hafa verið afar athyglisverða.  Hún gerði að umtalsefni neikvæðar umræður á netinu um skák.  Þessir menn ættu fremur að leggja eitthvað að mörkum í vinnu fyrir hreyfinguna.  Hún taldi mikilvægt að átta sig á því að nú væri mikill friður innan skákhreyfingarinnar.  Hún nefndi starfsemi Skákskólans og sagði að starf hans yrði að endurskoða.  Þá ræddi hún málefni landsbyggðarinnar og taldi þar netið gæti komið þar til í meira mæli.  Loks þakkaði hún fyrir góðan fund og uppbyggilega gagnrýni.  Þakkaði fráfarandi stjórn og sleit fundi kl. 12.20.
Fundinn ritaði
Karl Gauti Hjaltason
